
Shri Dvinetrashambhustutih

શ્રીદ્વિનેત્રશમ્ભુસ્તુતિઃ

અવતારેઽસ્મિન્કામપ્રસક્ત્યભાવાદ્વિનેત્રત્વમ્ ।
અલમિતિ તાર્તીયં કિં  નેત્રં શમ્ભુસ્તિરોધત્તે ॥ ૧॥
સમતાબોધાય નૃણાં પદપાથોજપ્રણમ્રાણામ્ ।
ગિરિશેનાદ્ય કૃપાતસ્ત્યક્તા વા વિષમલોચનતા ॥ ૨॥
અથવા કિં  બોધયિતું વિકારહીનં પદં કૃપામ્ભોધે ।
વૈરૂપ્યં મા ભૂદિતિ સમલોચનતાં દધાસિ મે બ્રૂહિ ॥ ૩॥
દ્વે વિદ્યે શ્રુતિમધ્યે વેદ્યે પ્રોક્તે જનાનાં હિ ।
ઇમમર્થં બોધયિતું નેત્રદ્વન્દ્વં ગુરો ધત્સે ॥ ૪॥
બાહ્યં તથાન્તરં ચ દ્વન્દ્વં તમસો નિવારયિતુમ્ ।
અલમિતિ નેત્રદ્વન્દ્વં ધત્સે કિં  યતિવર બ્રૂહિ ॥ ૫॥
નેતારો જગતાં કિલ વિખ્યાતૌ હરિહરૌ લોકે ।
તદુભયરૂપત્વાત્ત્વયિ નેત્રદ્વન્દ્વં ગુરો યુક્તમ્ ॥ ૬॥
સ્વાહાભાવાદસ્મિન્ સ્વાહાનાથો નિવૃત્તો યત્ ।
તસ્માન્નેત્રદ્વન્દ્વં શિષ્ટં યતિરૂપશઙ્કરે નૂનમ્ ॥ ૭॥
અજ્ઞાનતિમિરસંવૃતજનતતયે બોધનેત્રદાનેન ।
અવશિષ્ટા કિમુ ચાસ્મિન્નવતારે દ્વિનેત્રતા શમ્ભો ॥ ૮॥
ઇતિ શ‍ૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતા શ્રીદ્વિનેત્રશમ્ભુસ્તુતિઃ સમ્પૂર્ણા ।

